ԱՄՓՈՓԱԹԵՐԹ
  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՒՄ ԳՈՅՈՒԹՈՒՆ ՈՒՆԵՑՈՂ ԵՎ ԳՈՐԾՈՂ ԱՂԲԱՎԱՅՐԵՐԻ ՇԱՀԱԳՈՐԾՄԱՆ, ԲԱՐԵԿԱՐԳՄԱՆ ՈՒ ՓԱԿՄԱՆ ՆՎԱԶԱԳՈՒՅՆ ՆՈՐՄԵՐԸ 
 ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
    
	       1․  ՀՀ Վայոց ձորի մարզպետարան
	03.08.2023թ.

	
	N 01/11.2/5361-2023

	Առաջարկություններ չկան
	Ընդունվել է ի գիտություն

	         2․ ՀՀ Արագածոտնի մարզպետարան
	08.08.2023թ.

	
	N 01/5/04031-2023

	Առաջարկություններ չկան
	Ընդունվել է ի գիտություն

	     3․  ՀՀ Արմավիրի մարզպետարան
	02.08.2023թ.

	
	N 01/7/05400-2023

	Առաջարկություններ չկան
	Ընդունվել է ի գիտություն

	    4․   ՀՀ Լոռու մարզպետարան
	08․08.2023թ.

	
	N 01/105,4/05675-2023

	Առաջարկություններ չկան
	Ընդունվել է ի գիտություն

	5․ ՀՀ Գեղարքունիքի մարզպետարան
	08.08.2023թ.

	
	N 01//5732-2023

	Առաջարկություններ չկան 
	Ընդունվել է ի գիտություն


	6․ ՀՀ  Տավուշի մարզպետարան
	08.08.2023թ.

	
	N 01//03538-2023

	Առաջարկություններ չկան
	Ընդունվել է ի գիտություն

	       7․  ՀՀ Կոտայքի մարզպետարան
	03․08.2023թ.

	
	N 01/03/04934-2023

	Առաջարկություններ չկան
	Ընդունվել է ի գիտություն


	8․ ՀՀ Սյունիքի մարզպետարան
	04.07.2023թ.

	
	N 01/05.6/05526-2023

	Որոշման նախագիծը քննարկվել է Սյունիքի մարզի համայնքների հետ` ինչի վերաբերյալ ընդհանուր առմամբ առարկություններ չկան:
	Ընդունվել է ի գիտություն


	9․ ՀՀ Արարատի մարզպետարան
	03.08.2023թ.

	
	N 01//04654-2023

	Առաջարկություններ չկան 
	Ընդունվել է ի գիտություն

	         10.  ՀՀ Շիրակի մարզպետարան
	11.08.20231թ.

	
	N 01//07311-2023

	Որոշման նախագիծը քննարկվել է մարզի համայնքների հետ` ինչի վերաբերյալ ընդհանուր առմամբ առարկություններ չկան:
	Ընդունվել է ի գիտություն

	11․ ՀՀ առողջապահության նախարարություն
	04.08.2023թ.

	
	N ԱԱ/04/17941-2023

	Նախագծով հաստատվող Հավելվածի.
1. ամբողջ տեքստում «սանիտարական աղբավայր» բառերը փոխարինել «աղբավայր» բառով, հաշվի առնելով «Աղբահանության և սանիտարական մաքրման մասին» ՀՀ օրենքով սահմանված հիմնական հասկացությունները, ինչպես նաև հետագա տարընկալումներից խուսափելու նպատակը,




2. 6-րդ կետով.
1) ամրագրվող հասկացությունները համապատասխանեցնել «Աղբահանության և սանիտարական մաքրման մասին» ՀՀ օրենքով ամրագրված դրույթներին, մասնավորապես՝ «Կոշտ կենցաղային թափոնների աղբավայր» և «Սանիտարական աղբավայր» հասկացությունները, հաշվի առնելով, որ «Աղբահանության և սանիտարական մաքրման մասին» ՀՀ օրենքով սահմանված է «աղբ» հասկացությունը, որպես «կոշտ կենցաղային թափոններ, ներառյալ՝ թափոնները, որոնք գոյանում են համայնքի ընդհանուր օգտագործման տարածքների սանիտարական մաքրման հետևանքով», իսկ «աղբավայր» հասկացությունը, որպես «բնապահպանական, քաղաքաշինական և սանիտարական նորմերին համապատասխան հատուկ ինժեներական կառույցների համակարգ` նախատեսված աղբի անվնաս տեղադրման, մեկուսացման և չեզոքացման համար»,
2) ամրագրվող «Գոյություն ունեցող աղբավայր» հասկացության բովանդակությունը խմբագրել, հաշվի առնելով, որ ներկայում, ինչպես նաև հեռանկարում, գոյություն ունեցող ոչ բոլոր աղբավայրերը չեն համապատասխանում կամ չեն համապատասխանելու բնապահպանական, քաղաքաշինական և սանիտարական նորմերի պահանջներին,







2. 6-րդ կետով ամրագրվող հասկացությունների «Աղբահանության և սանիտարական մաքրման մասին» ՀՀ օրենքով սահմանված դրույթներին համապատասխանեցման արդյունքներն արտացոլել Նախագծով հաստատվող Հավելվածի ամբողջ տեքստում,

[bookmark: _Hlk143048197]4. 7-րդ կետում «Բնակչության սանիտարակամաճարակային բարեկեցության ապահովման» բառերը փոխարինել «Բնակչության սանիտարահամաճարակային անվտանգության ապահովման» բառերով,
5. ամբողջ տեքստում, բացառությամբ «Աղբահանության և սանիտարական մաքրման մասին» ՀՀ օրենքով ուղղակիորեն նախատեսված դեպքերի՝ վտանգավոր թափոնների հետ կապված հարաբերությունները համապատասխանեցնել «Թափոնների մասին» ՀՀ օրենքով սահմանված պահանջներին,


6. 11-րդ կետի 6-րդ ենթակետը խմբագրել, հաշվի առնելով, որ բժշկական թափոնների գործածությանը, այդ թվում՝ աղբավայրերում դրանց տեղադրմանը, ներկայացվող պահանջները սահմանված են ՀՀ առողջապահության նախարարի 2008 թվականի մարտի 4-ի ««Բժշկական թափոնների գործածությանը ներկայացվող հիգիենիկ և հակահամաճարակային պահանջներ» N 2.1.3-3 սանիտարական կանոնները և նորմերը հաստատելու մասին» թիվ 03-Ն հրամանով:
Միաժամանակ, աղբավայրերի շահագործումը պետք է իրականացվի ՀՀ առողջապահության նախարարի 2009 թվականի դեկտեմբերի 22-ի «Բնակավայրերի տարածքների սանիտարական պահպանմանը, սպառման թափոնների հավաքմանը, պահմանը, փոխադրմանը, մշակմանը, վերամշակմանը, օգտահանմանը, վնասազերծմանը և թաղմանը, բնակավայրերի տարածքների սանիտարական պահպանման, սպառման թափոնների գործածության ոլորտում աշխատանքներ իրականացնող անձնակազմի աշխատանքային անվտանգությանը ներկայացվող հիգիենիկ պահանջներ N 2.1.7.002-09 սանիտարական կանոնները և նորմերը հաստատելու մասին» թիվ 25-Ն հրամանի պահանջներին համապատասխան:

	
Հաշվի առնելով, որ սույն նվազագույն նորմերը վերաբերում են հանրապետությունում գործող բոլոր աղբավայրերին, իսկ միայն «աղբավայր» բառի կիրառումը շփոթություն կմտցինի, այդ իսկ պատճառով նախագծով տրվել է նաև սույն նորմերի համար «սանիտարական աղբավայրի»։ սահմանումը։ 

Տես նախորդ մեկնաբանությունը։








Խնբագրվել է, «գործող և գույություն ունեցող աղբավայրեր», քանի որ սույն նվազագույն նորմերը հանդիսանում են որպես ժամանակավոր լուծում /մարդու առողջության և շրջակա միջավայրի վրա բացասական ազդեցությունները նվազեցնելու առումով/, մինչև հանրապետությունում սանիտարական աղբավայրերի կառուցումը։ Նոր կառուցվող աղբավայրերը համապատասխանելու են բոլոր նորմերին։

Նախագծի  սահմանումներում ներառվել են սույն նվազագույն նորմերի իմաստով օգտագործվող հիմնական հասկացությունները։

Ընդունվել է։

Նախագծով առաջարկվում է կանոնակարգել կոշտ կենցաղային թափոնների աղբավայրերի շահագործման ընթացակարգերը, ներառելով թույլատրելի վտանգավոր թափոնների տեղադրման ընթացակարգերը։

Սույն նորմերով ամրագվում է, որ կոշտ կենցաղային թափոնների աղբավայրերում արգելվում է բժշկական թափոնների տեղադրումը և դրանց հետ գործածությունը կարգավորվում է այլ իրավական ակտերով։ 
ՀՀ առողջապահության նախարարի 22․12․2009թ․ հրամանը գործում է, սակայն սույն նվազագույն նորմերով, ելնելով խիստ անհրաժեշտությունից՝ հստակ պարտադիր կատարման պահանջով, սահմանվում են նվազագույն նորմեր, ինչի արդյուքնում ակնկալվում է բարեկարգել աղբավայրերը և նվազեցնել կամ չեզոքացնել մարդու առողջության և շրջակա միջավայրի վրա բացասական ազդեցությունները։

	12․ ՀՀ առողջապահական և աշխատանքի տեսչական մարմին
	16.08.2023թ.

	
	N 01/142746-23

	Նախագծի 4-րդ կետում և 11-րդ կետի 6-րդ ենթակետում «առողջապահական հաստատություններում գոյացող» և  «բժշկական հաստատություններից (վիրաբուժական կլինիկաների, ծննդատների, վարակիչ և ինֆեկցիոն  հիվանդությունների հիվանդանոցների) թափոններ» բառերը փոխարինել «բժշկական թափոններ» բառերով։
	Ընդունվել է։

	13․ ՀՀ Քաղաքաշինության կոմիտե 
	14.08.2023թ.

	
	N 01/14.2/10302-2023

	Առաջարկվում է  նախագծի.
·  վերնագիրը շարադրել հետևյալ խմբագրությամբ. <ՀՀ քաղաքային և գյուղական բնակավայրերում կենցաղային և արդյունաբերական (արտադրական) կոշտ թափոնների աղբավայրերի շահագործման, բարեկարգման ու փակման նվազագույն պահանջներ>,

· ամբողջ տեքստում <նվազագույն նորմեր> բառերը փոխարինել <նորմեր> կամ <պահանջներ> բառով,





· 5-րդ կետի կարգավորումների նպատակահարմարությունը նախագծի շրջանակներում վերանայել,

· 2-րդ կետում <նորմերի սահմանումը բխում է> բառերը փոխարինել <նորմերը սահմանվում են>,
· 6-րդ կետի 1-ին ենթակետը շարադրել հետևյալ խմբագրությամբ <Կոշտ կենցաղային թափոնների աղբավայր՝ արտադրական նշանակության քաղաքաշինական գործունեության օբյեկտ՝ բնապահպանական, քաղաքաշինական և սանիտարական նորմերի ապահովմամբ կոշտ կենցաղային թափոնների  տեղակայման (տեղափոխման), պահեստավորման,  մեկուսացման և չեզոքացման համար նախատեսված հողատարածք, շենքեր և/կամ շինություններ,
· 6-րդ կետի 2-րդ ենթակետը շարադրել հետևյալ խմբագրությամբ. <Գոյություն ունեցող աղբավայր՝ մինչև սույն որոշումն ուժի մտնելը մեկ կամ մի քանի համայնքների  (բնակավայրերի, վարչական շրջանների) կողմից շահագործվող աղբավայր>,


· 6-րդ կետի 3-րդ ենթակետը շարադրել հետևյալ խմբագրությամբ.  <Ժամանակավոր աղբավայր՝ կոշտ կենցաղային թափոնների ժամանակավոր տեղակայման (տեղափոխման) և  մեկուսացման համար նախատեսված հողատարածք, շենք և/կամ շինություն՝ կարող է  նախատեսվել մինչև սանիտարական աղբավայրի կառուցումը՝ սանիտարական նորմերի ապահովման պայմանով: Ժամանակավոր աղբավայրը կարող է վերակառուցվել փոխաբեռնման կայանի:>, 
· 6-րդ կետի 4-րդ ենթակետը շարադրել հետևյալ խմբագրությամբ.   <Սանիտարական աղբավայր՝ բնապահպանական, քաղաքաշինական և սանիտարական նորմերին համապատասխան նախատեսված և մշտադիտարկման համակարգերով համալրված հողատարածք, շենքեր և/կամ շինություններ՝  նախատեսված թափոնների անվտանգ տեղակայման (տեղափոխման), պահեստավորման,  մեկուսացման և չեզոքացման համար,  որոնք ապահովում են մթնոլորտի, հողի, մակերևութային և ստորերկրյա ջրերի աղտոտումից պաշտպանությունը։>,

· 6-րդ կետի 6-րդ ենթակետի <իներտ թափոն> սահմանումը հստակեցնել, քանի որ առաջարկվող ձևակերպման պարագայում օրինակ պլաստիկ շշերը կամ պոլիէթիլենային տոպրակները կարող են դիտարկվել որպես իներտ թափոն,  


· 6-րդ կետի 8-րդ ենթակետի <աղբավայրերի սանիտարական պաշտպանության գոտի> սահմանման մեջ հստակեցնել, թե արդյոք խոսքը վերաբերում է պարագծից 500մ հեռավորությանը, ինչպես նաև հստակեցնել, արդյոք բոլոր տեխնոլոգիական լուծումների դեպքում է պահպանվում նույն հեռավորությունը, թե կախված լուծումներից՝ կարող է նախատեսվել ավելի մեծ կամ փոքր հեռավորություն:
          Միաժամանակ տեղեկացնում եմ, որ ՀՀ քաղաքաշինության կոմիտեի նախագահի 2023 թվականի մայիսի 22-ի N04-Ն և  2022 թվականի հունիսի 21-ի N12-Ն հրամաններով, ինչպես նաև ՀՀՇՆ 31-04.01-2023 <Արտադրական և հասարակական նշանակության շենքերի ու շինությունների սանիտարապաշտպանական գոտիներ և սանիտարական դասակարգում> ՀՀ շինարարական նորմերի նախագծով  (ներկայացվել է ՀՀ տարածքային կառավարման և ենթակառուցվածքների նախարարություն քննարկման ՀՀ քաղաքաշինության կոմիտեի 2023թվականի հունիսի 5-ի N01/14.1/7026-2023 գրությամբ) սահմանվել են խնդրին առնչվող կարգավորումներ:
	

Սույն նորմերը մշակվել են լիազորող նորմ հանդիսացող «Աղբահանության և սանիտարական մաքրման մասին» ՀՀ օրենքի 4․1 հոդվածի դրույթների հիման վրա։

Սույն նվազագույն նորմերը՝ ամենաանհրաժեշտ պարտադիր կատարման նորմերն են, և չեն ներառում աղբավայրերի շահագործման ամբողջական նորմերն ու պահանջները, քանի որ նպատակ ունեն խիստ անհրաժեշտությունից ելնելով նվազագույնին հասցնել մարդու առողջության և շրջակա միջավայրի վրա բացասական ազդեցությունները։

Ընդունվել է


Ընդունվել է։ 
 Սույն նվազագույն նորմերի իմաստով օգտագործվող հիմնական հասկացությունների մեջ ներառված են գոյություն ունեցող /որոնք չեն համապատասխանում որևէ նորմերին, ինչպես նաև ներկայացված է սանիտարական աղբավայրի հասկացությունը։
Սույն նվազագույն նորմերի կիրառմամբ աղբավայրերը լիարժեք չեն համապատասխանի բնապահպանական, քաղաքաշինական և սանիտարական նորմերին, քանի որ սույն նվազագույն նորմերը իրենից ենթադրում են անցումային բարեփոխումների միջոցառումներ, մինչև հանրապետությունում սանիտարական աղբավայրերի կառուցումը։

Նախագծի սահմանումների մեջ հստակ ներկայացված է «ժամանակավոր աղբավայրի» սահմանումը։


Նախագծի սահմանումների մեջ նշված է «ինժեներական կառույցների համակարգ»,այլ  ոչ միայն առաջարկվող հողատարածք ու շենք շինություն, քանի որ իր մեջ ներառում է նաև կեղտաջրերի հավաքման խողովակները, գազի կորզման խողովակներն ու համակարգերը, կշեռքները և այլն։

Սահմանման մեջ հստակ ներկայացված է, և օրինակ պոլիէթիլենային տոպրակները չեն կարող հանդիսանալ իներտ, քանի որ օրինակ պլաստիկ շշերը կամ պոլիէթիլենային տոպրակները այրվում են։

 Բոլոր տեսակի աղբավայրերի համար պահպանվում է նվազագույն 500 մ սանիտարական պաշտպանության գոտին։


Ընդունվել է ի գիտություն։

	14․ ՀՀ շրջակա միջավայրի նախարարություն
	14.08.2023թ.

	
	N 1/09.2/11743-2023

	

1․ Նախագծի նախաբանում հղում արված «Աղբահանության և սանիտարական մաքրման մասին» օրենքի 4.1-րդ հոդվածի  1-ին մասի 3.3-րդ կետով Կառավարությանը լիազորություն է տրված հաստատելու գոյություն ունեցող և գործող աղբավայրերի շահագործման, բարեկարգման ու փակման նվազագույն նորմերը, մինչդեռ նախագծի վերնագրով սահմանված են «Հայաստանի Հանրապետությունում գործող կոշտ կենցաղային թափոնների աղբավայրերի շահագործմանը և  փակմանը ներկայացվող  նվազագույն պահանջները հաստատելու մասին» բառերը։ Առաջարկում եմ նախագծի, նախագծի հավելվածի (այսուհետ՝ հավելված) վերնագրերը և հավելվածի 1-ին կետի բովանդակությունները համապատասխանել միմյանց։ 
2․ Եթե նախագծի շրջանակներում սահմանված կարգավորումները վերաբերում են «գոյություն ունեցող և գործող աղբավայրերին» միաժամանակ, ուստի առաջարկում եմ հավելվածի 1-ին կետում «գործող» բառից առաջ լրացնել «գոյություն ունեցող և» բառերով, իսկ եթե դրանք տարբեր կարգավորումներ պահանջող օբյեկտներ են, ուստի հավելվածի 6-րդ կետում սահմանել առանձին հասկացություն «գործող աղբավայրերի» համար, միաժամանակ համապատասխան կարգավորումներ սահմանելով նաև «գոյություն ունեցող» աղբավայրերի համար։
1. հավելվածի 3-րդ կետում առաջարկում եմ «շահագործման» բառից հետո լրացնել «բարեկարգման» բառը, քանի որ նախագծի լիազորող նորմը վերաբերվում է նաև բարեկարգմանը վերաբերվող նորմեր սահմանելուն։
1. Առաջարկում եմ հավելվածի 6-րդ կետի՝ 
[bookmark: _Hlk143030343][bookmark: _Hlk143030404]1) 3-րդ ենթակետի  «սահմանափակ ժամանակահատվածի համար թափոնների» բառերը հանել, «ու մեկուսացման աղբավայր» բառերը փոխարինել  «, թաղման եղանակով թափոնների հեռացման վայր» բառերով, «նախատեսվել» բառը՝ «շահագործվել» բառով, «որոնք» բառը՝ «սանիտարական աղբավայրի կառուցումից հետո» բառերով,  իսկ «կառուցումը» բառից հետո լրացնել  «և շահագործումը» բառերով։ 
[bookmark: _Hlk143030520]2) 4-րդ ենթակետի  «անվնաս» և «հստակ» բառերը հանել, իսկ «աղտոտումից պաշտպանությունը» բառերը փոխարինել  «պաշտպանությունը աղտոտումից և աղբոտումից» բառերով։
[bookmark: _Hlk143030566]3) 5-րդ ենթակետը  «թաղում» բառից հետո լրացնել «(տեղադրում)» բառով, իսկ «համար» բառը հանել։
4) 7-րդ ենթակետի  «(ընդլայնված կավ և այլն» բառերը փոխարինել  «(կերամզիտ և այլն)» բառերով և կետադրական նշաններով։
5) 9-րդ ենթակետի  «համաձայն աղբավայրի փակման պլանի» բառերը փոխարինել  «սույն հավելվածի գլուխ 7-ի պահանջներին համապատասխան» բառերով։

1. Առաջարկում եմ հավելվածի 7-րդ կետից «ինչպես նաև վտանգավոր երկրաբանական գործընթացների և երևույթների զարգացումը կանխելու» բառերը հանել կամ հստակեցնել ինչ երկրաբանական երևույթներ են զարգանում աղբավայրի շահագործման ընթացքում, «պահպանվում» բառը փոխարինել  «տեղադրվում» բառով, իսկ «կոշտ» բառից հետո լրացնել «կենցաղային» բառով։
1. Առաջարկում եմ հավելվածի 9-րդ կետում աղբավայրերի ըստ չափի դասակարգման չափանիշները սահմանել «Շրջակա միջավայրի վրա ազդեցության և փորձաքննության մասին» օրենքի 12-րդ հոդվածի 3-րդ մասին համապատասխան՝ որպես փոքր աղբավայր դասակարգելով մինչև 15 000 բնակչության սպասարկման համար կամ օրական մինչև 10 տոննան ներառյալ աղբ ընդունող աղբավայրերը, իսկ որպես մեծ աղբավայրեր՝ նշված չափաքանակները գերազանցող աղբավայրերը։  

1. [bookmark: _Hlk143031499]Առաջարկում եմ հավելվածի 10-րդ կետի «արդյունաբերական» բառն հանել, իսկ «դասի» բառից հետո լրացնել «(բացառությամբ սույն հավելվածի 11-րդ կետում նշված)» բառերով և կետադրական նշաններով։
1. Առաջարկում եմ հավելվածի 11-րդ կետի՝ 
1. առաջին պարբերությունում «Կոշտ» բառից հետո լրացնել «կենցաղային» բառը, 
1. 3-րդ ենթակետից «արդյունաբերական ձեռնարկությունների» բառերը հանել,
1. 6-րդ ենթակետից հետո լրացնել նոր ենթակետով՝ հաշվի առնելով «Աղբահանության և սանիտարական մաքրման մասին» օրենքի 12-րդ հոդվածի 5-րդ մասի բովանդակությունը։
1. Հավելվածի 12-րդ և 14-րդ կետերում օգտագործվում են համապատասխանաբար «երկրորդային ռեսուրս» և «երկրորդային հումք» եզրույթները, առաջարկում եմ կիրառել միատեսակ եզրույթ, իսկ եթե տարբեր եզրույթներ են, ապա սահմանել դրանք որպես հասկացություններ։
1. Առաջարկում եմ հավելվածի 12-րդ կետը «թափոնները» բառից հետո լրացնել «, ինչպես նաև հեղուկ կամ փոշու տեսքով թափոններն՝ առանց համապատասխան տարայի կամ փաթեթավորման» բառերով։
1. Առաջարկում եմ հավելվածի 17-րդ կետի՝
1. առաջին պարբերությունից «պարտադիր» բառը հանել,
1. 1-ին ենթակետից «չվերահսկվող» բառը հանել, իսկ «մարդկանց» բառը փոխարինել «կողմնակի անձանց» բառերով,
1. 2-րդ ենթակետում «մուտքը» բառից հետո լրացնել «և ելքը» բառերով։
1. Առաջարկում եմ Նախագծի հավելվածի 18-րդ կետում «մակերևույթի» բառը փոխարինել «աղբի չմեկուսացրած շերտի» բառերով։
1. Նախագծի հավելվածի 21-րդ և 22-րդ կետերի բովանդակություններն առաջարկում եմ խմբագրել, քանի որ դրանք ավելի շատ կարող են ծառայել, որպես հիմնավորման տեքստ: 
1. Նախագծի հավելվածի 23-րդ կետում առաջարկում եմ «ծակոտկեն» բառից հետո լրացնել «, իներտ» բառով, իսկ «արհեստական նյութեր» եզրույթը հստակեցնել:
1. Առաջարկում եմ հավելվածի 25-րդ կետը «առաջ» բառից հետո լրացնել «կամ աղբի ծխացող օջախների առկայության դեպքում» բառերով, իսկ «տոփանված» և «բերովի ջրով՝» բառերը հանել։



1. [bookmark: _Hlk143032878]Առաջարկում եմ հավելվածի 26-րդ կետը «(եթե առկա է)» բառերից հետո լրացնել «կամ օգտագործվեն հակահրդեհային նպատակով թափոնների խոնավացման համար» բառերով։
1. Առաջարկում եմ հավելվածի 28-րդ կետում «աղբատարերի» բառը փոխարինել «աղբատար մեքենաների» բառերով։
1. Անհրաժեշտ է հավելվածի 29-րդ կետի «վերահսկողություն» բառը փոխարինել «հսկողություն» բառով, քանի որ վերահսկողական գործառույթները վերապահված են հավելվածի 5-րդ կետում նշված  տեսչական մարմիններին։
1. Հավելվածի 36-րդ կետում անհրաժեշտ է մանրամասնել, թե հողի  շերտի տեսակի ու հաստության  ընտրությունը ինչ մասնագիտական կառույցի կամ ինչի հիման վրա է ընտրվում։
1.  Հավելվածի 39-րդ կետում ևս անհրաժեշտ է մանրամասնել, թե ինչ  կառույցի կամ մասնագետների կարծիքի հիման վրա է ընտրվում ծառերի ու թփերի տեսակները։
1. Հավելվածի 40-րդ կետի չհամարակալված պարբերություններն անհրաժեշտ է համարակալել։
1. Հավելվածի 42-րդ կետում նշված «կարող են» բառերը քննարկման կարիք ունեն, միաժամանակ փոքր աղբավայերի  համար կարգավորումը բացակայում է, իսկ միջին ու մեծ աղբավայրերի համար անհրաժեշտ է քննարկել առաջացող գազերի հեռացման և օգտագործման համակարգերի տեղակայման աշխատանքները պարտադիր լինելու անհրաժեշտությունը։
1. Ժամանակավորապես գործող այդ աղբավայրերի համար նախագծում ներկայացված չեն այն նվազագույն պահանջները, որոնք սահմանված են «Թափոնների մասին» օրենքով, մասնավորապես՝ թափոնների գործածության ոլորտում թափոնների պետական հաշվառման, նորմավորման, անձնագրավորման, հաշվետվությունների ներկայացման, թափոնների հեռացման վայրերի ռեեստրում գրանցման, աղբավայրերում մոնիթորինգի իրականացման հետ կապված։
	Ընդունվել է







Ընդունվել է





Ընդունվել է



Ընդունվել է



Ընդունվել է

Ընդունվել է
Ընդունվել է

Սահմանման մեջ ներառված է «Փակման պլանի համաձայն», իսկ 7-րդ գլխում նորմերն են ամրագրվում
Ընդունվել է մասնակի։ Երկրաբանական երևույթներ նկատի են ունեցվել՝ գրունտների նստեցումները

Ընդունվել է



Ընդունվել է



Ընդունվել է
Ընդունվել է
Ընդունվել է

Ընդունվել է


Ընդունվել է, խմբագրվել է


Ընդունվել է
Ընդունվել է

Ընդունվել է
«Մակերևույթ» եզրույթը համապատասխանում է տվյալ դրույթին
Ընդունվել է

Ընդունվել է

Առաջարկության կիրառման դեպքում կստացվի, որ հնարավոր է միայն աղբի ծխացող օջախների առկայության դեպքում այն իրականացվի, իսկ նախագծով առաջարկվում է նաև կանխարգելումը։

Ընդունվել է

Ընդունվել է

Ընդունվել է


Ընդունվել է

Ընդունվել է

Ընդունվել է


Ընդունվել է

Նշված նվազագույն նորմերի մեջ չեն ներառվել առաջարկվող կարգավորումները, քանի որ դրանք կարգավորվում են այլ իրավական ակտերով։

	      15․   ՀՀ բնապահպանության և ընդերքի տեսչական մարմին
	11.08.2023թ.

	
	N 01/29.1/7/4061-2023

	1. Հավելվածի 10-րդ կետի վերջում ավելացնել «Վտանգավոր սննդամթերքի և վտանգավոր կերերի թափոններ» բառերը: 
Հիմնավորում՝ համաձայն Հայաստանի Հանրապետության կառավարության՝ 2015 թվականի սեպտեմբերի 10-ի թիվ 1060 «Վտանգավոր սննդամթերքի և վտանգավոր կերերի օգտահանման և ոչնչացման կարգը սահմանելու մասին» որոշման, Բնապահպանության և ընդերքի տեսչական մարմինը ըդգրկված է վտանգավոր սննդամթերքի և վտանգավոր կերերի օգտահանման և ոչնչացման հանձնաժողովում: Վերը նշված թափոնների ոչնչացումն իրականացվում է գործող աղբավայրերում տեղադրելու միջոցով:  













1. [bookmark: _Hlk143059123]Հավելվածի 11-րդ կետի 5-րդ ենթակետում «գործարանների» բառից հետո ավելացնել «ձկնաբուծության և ձկան վերամշակումից առաջացած» բառերը: 
Հիմնավորում՝ քանի որ Հայաստանի Հանրապետությունում ձկնաբուծության և ձկան վերամշակումից առաջացած թափոնները մեծ ծավալներ են կազմում:
1. Հավելվածի 28-րդ կետը ձևակերպել հետևյալ խմբագրությամբ՝ «Հնարավորության դեպքում պետք է տեղադրել ավտոմոբիլային կշեռքներ և կատարել հաշվառումներ՝ օրական կտրվածքով։ Իսկ կշեռքների տեղադրման անհնարինության դեպքում՝ պարտադիր ապահովել  տվյալների գրանցման և պահպանման համակարգ՝ հիմնվելով աղբավայր մուտք գործող աղբատարերի թվի և նրանց ծավալի (մ3) ու թափոնի տեսակի մասին տվյալների վրա։»։ 
Հիմնավորում՝ կոշտ կենցաղային թափոնների սահմանափակ ժամանակահատվածի համար  թափոնների ժամանակավոր տեղադրման ու մեկուսացման աղբավայրերում ավտոմեքենաների կշեռքի տեղադրումը նպատակահարմար չէ տնտեսավարողի համար:
1. Հավելվածի 29-րդ կետում «շահագործման» բառից հետո ավելացնել «և շրջակա միջավայրի պահպանության», իսկ «պլան» բառից հետո ավելացնել «և ներկայացնել տարածքային կառավարման,  շրջակա միջավայրի պահպանության լիազոր մարմնների հաստատմանը»:
Հիմնավորում՝ անհրաժեշտ է, որ մշակվի նաև շրջակա միջավայրի պահպանության պլան և ներկայացվի տարածքային կառավարման,  շրջակա միջավայրի պահպանության լիազոր մարմնների հաստատմանը՝ իրավական ուժ ունենալու համար:
1. Հավելվածի 30-րդ կետում հստակեցնել, թե ով է կազմում և հաստատում աղբավայրում տեղադրման համար ոչ ենթակա մերժված թափոնների ցանկը, ում կողմից և ինչ ժամկետում պետք է տեղափոխվեն աղբավայրում տեղադրման ոչ ենթակա մերժված թափոնները:
Հիմնավորում՝ պարզ չէ, թե ով է կազմում և հաստատում աղբավայրում ժամանակավոր տեղադրման համար ոչ ենթակա մերժված թափոնների ցանկը, ում կողմից և ինչ ժամկետում պետք է տեղափոխվեն աղբավայրում տեղադրման ոչ ենթակա մերժված թափոնները, քանի որ թափոնները հաշվետու ժամանակահատվածում պահելու համար, համաձայն ՀՀ հարկային օրենսգրքի 170-րդ հոդվածի  2-րդ, 5-րդ և 6-րդ մասերի պահանջների՝ անհրաժեշտ է հաշվարկել և վճարել բնապահպանական վճար, սահմանված կարգով ստանալ լիազոր մարմնի կողմից լիցենզիա (պահման ներդիր):
1. Հավելվածի 32-րդ կետում՝ «պլան» բառից հետո ավելացնել «ու ներկայացնել տարածքային կառավարման լիազոր մարմնի հաստատման»:
Հիմնավորում՝ անհրաժեշտ է, որ մշակված պլանը ներկայացվի տարածքային կառավարման լիազոր մարմնների հաստատմանը՝ իրավական ուժ ունենալու համար:
1. Հավելվածի 33-րդ կետում «յուրաքանչյուր տաս օրը մեկ» բառերը փոխարինել «ամենօրյա ռեժիմով» բառերով։
Հիմնավորում՝ աղբավայրի սանիտարական պահպանության գոտու և աղբավայրի մուտքի ճանապարհի հարակից տարածքի մաքրման աշխատանքները կարևոր գործընթաց է և անհրաժեշտ է այն կատարել ամենօրյա ռեժիմով:

1. Հավելվածի 37-րդ կետում «ցանկալի է» բառը փոխարինել «պետք է» բառով։
Հիմնավորում՝ Տնտեսավարողին այլընտրանք տալու դեպքում մակերևութային ջրերի դրենաժին նպաստելը միգուցե արդյունավետ չիրականացվի:
Միաժաանակ հայտնում եմ, որ վերոնշյալ որոշումը չպետք է հակասի գործող օրենսդրությանը ՀՀ հողային օրենսգիրք, Թափոնների մասին ՀՀ օրենք, Շրջակա միջավայրի վրա ազդեցության գնահատման և փորձաքննության մասին ՀՀ օրենք, Լիցենզավորման մասին ՀՀ օրենք և այլն:
	Պարզաբանման կարիք ունի առաջարկվող «վտանգավոր սննդամթերք», «վտանգավոր կեր» հասկացությունները; Միաժամանակ հարկ է նշել, որ «Աղբահանության և սանիտարական մաքրման մասին» օրենքի 12-րդ հոդվածի 5-րդ մասի դրույթների համաձայն՝ արգելվում է սպանդանոցներից առաջացած և այլ կենսաբանական թափոնների, տեղադրումը աղբավայրերում: Միաժամանակ ՎԻՎՕ-ի 43․1 հոդվածով սահմանված են պատժամիջոցներ կենսաբանական թափոններ (կենդանական ծագման պարենային և ոչ պարենային հումքի վերամշակումից ստացված թափոններ, ինչպես նաև անասնապահական, թռչնաբուծական և ձկնաբուծական ձեռնարկությունների գործունեության հետևանքով առաջացած թափոններ) թափելու համար։ 

Ընդունվել է։



Ընդունվել է։ 







ՀՀ գործող օրենդրությամբ  նախարարությանը տրված  չէ նմանատիպ լիազորություն՝ աղբավայրերի շահագործման պլանի հաստատման մասով։


29-րդ կետում նշված է՝ աղբավայրը շահագործող  կազմակերպությունը։ Իսկ ժամկետները հնարավոր  չէ սահմանել կապված մի շարք գործոնների հետ, այդ թվում մերժված թափոնների տեսակից, դրանց համապաստախան գործածության վայրից և այլն։


Տես 4-րդ կետի մեկնաբանությունը։



Սույն նորմերը վերաբերում են նաև գյուղական բնակավայրերի աղբավայրերին, որտեղ աղբը հավաքվում է շաբաթական մեկ կամ երկու օր, իսկ ձմռան ամիսներին  ավելի մեծ պարբերականությամբ։


Ընդունվել է ։

	16․ ՀՀ Քաղաքաշինության, տեխնիկական և հրդեհային անվտանգության տեսչական մարմին
	08․08.2023

	
	ՔՏՄ/06.1.04/17135-23

	1․ Նախագծում խոշոր աղբավայրերի համար նախատեսել անհրաժեշտ տեխնիկական միջոցների (ջրատար մեքենաներ, բուլդոզերներ, և այլն) ու ջրի պաշարների նվազագույն քանակներ։ 


2․   Նախագծի 11-րդ կետի 4-րդ ենթակետում «ինքնաբուխ այրվող նյութեր» բառերը փոխարինել «ինքնայրման հակում ունեցող նյութեր» բառերով, իսկ 16-րդ կետում «ինքնաբուխ այրումը» բառերը փոխարինել  «ինքնայրումը» բառով։
	Հաշվի առնելով, որ յուրաքանչյուր աղբավայրի շահագործման համար բավարար է մեկ բուլդոզեր, ջրատար մեքենա այդ իսկ պատճառով նվազագույն քանակ չի սահմանվել

Ընդունվել է։ 

	17․ Երևանի քաղաքապետարան
	16.08.2023թ.

	
	N 01/142746-23

	1. Ներկայացված Նախագծի 1-ին կետով առաջարկվում է հաստատել ՀՀ տարածքում գործող կոշտ կենցաղային թափոնների աղբավայրերի շահագործմանը և փակմանը ներկայացվող նվազագույն պահանջները:
Նախագծին կից ներկայացված հավելվածով (այսուհետ նաև՝ Հավելված) առաջարկվում է հաստատել Հայաստանի Հանրապետության տարածքում գոյություն ունեցող և գործող աղբավայրերի շահագործման, բարեկարգման ու փակման նվազագույն նորմերը:
Հավելվածի 1-ին կետով նախատեսված է, որ նույն կարգով սահմանված նվազագույն նորմերով կարգավորվում են Հայաստանի Հանրապետության տարածքում գործող կոշտ կենցաղային թափոնների աղբավայրերի շահագործման ու փակման գործընթացները:
Նախագծի նախաբանում որպես Նախագծի ընդունման իրավական հիմք՝ լիազորող նորմ նշված է «Աղբահանության և սանիտարական մաքրման» մասին օրենքի (այսուհետ՝ Օրենք) 4.1-ին հոդվածի 1-ին մասի 3.3-րդ կետը, համաձայն որի՝ աղբահանության և սանիտարական մաքրման ոլորտում ՀՀ կառավարության իրավասություններն են` հաստատում է գոյություն ունեցող և գործող աղբավայրերի շահագործման, բարեկարգման ու փակման նվազագույն նորմերը:
Տվյալ պարագայում նկատի ունենալով Օրենքի 4.1-ին հոդվածի 1-ին մասի 3.3-րդ կետում ամրագրված կարգավորումները՝ հայտնում ենք, որ ներկայացված Նախագծի վերնագիրը և Նախագծով առաջարկվող իրավակարգավորումներն անհրաժեշտ է համապատասխանեցնել Օրենքի 4.1-ին հոդվածի 1-ին մասի 3.3-րդ կետում նախատեսված լիազորող նորմի բովանդակությանը:
2. Հավելվածի 5-րդ կետով առաջարկվում է նախատեսել, որ նույն նվազագույն նորմերի կատարման նկատմամբ վերահսկողությունն իրականացնում են Հայաստանի Հանրապետության առողջապահական և աշխատանքի, բնապահպանության և ընդերքի, քաղաքաշինության, տեխնիկական և հրդեհային անվտանգության տեսչական մարմինները:
Այս առումով նկատի ունենալով այն հանգամանքը, որ Հավելվածով սահմանված կարգավորումների կիրառումը նախատեսվում է պարտադիր դարձնել այն տարածքային կառավարման, տեղական ինքնակառավարման մարմինների, իրավաբանական անձանց և անհատ ձեռնարկատերերի համար, որոնք իրականացնում են կոշտ կենցաղային թափոնների գործող աղբավայրերի շահագործման ու փակման գործառույթներ՝ հայտնում ենք, որ ներկայացված Նախագծով նախատեսված կարգավորումների նկատմամբ վերահսկողության վերաբերյալ կարգավորումներն անհրաժեշտ է դիտարկել «Թափոնների մասին», «Աղբահանության և սանիտարական մաքրման մասին», ինչպես նաև «Երևան քաղաքում տեղական ինքնակառավարման մասին» օրենքներով՝ տեղական ինքնակառավարման մարմինների լիազորությունների իրականացման նկատմամբ վերահսկողություն սահմանող իրավակարգավորումների համատեքստում:
3. Հավելվածի 6-րդ կետի 1-ին ենթակետով նախատեսվում է, որ կոշտ կենցաղային թափոնների աղբավայրը հատուկ ինժեներական կառույց է՝ նախատեսված կոշտ կենցաղային թափոնների տեղադրման, պահեստավորման, մեկուսացման և չեզոքացման համար՝ բնակչության սանիտարահամաճարակային անվտանգության կանոնների ապահովմամբ։ Նույն կետի 2-րդ ենթակետով նախատեսվում է, որ գոյություն ունեցող աղբավայրը մեկ կամ մի քանի բնակավայրերի կողմից շահագործվող բնապահպանական, քաղաքաշինական և սանիտարական նորմերին չհամապատասխանող առկա աղբավայրն է:
Նույն կետի 3-րդ ենթակետի համաձայն՝ ժամանակավոր աղբավայրը կոշտ կենցաղային թափոնների սահմանափակ ժամանակահատվածի համար թափոնների ժամանակավոր տեղադրման ու մեկուսացման աղբավայր է՝ շրջակա միջավայրի պահպանության միջոցառումների իրականացմամբ, որոնք կարող են նախատեսվել մինչև տարածաշրջանային սանիտարական աղբավայրերի կառուցումը, իսկ որոնք կարող են վերակառուցվել փոխաբեռնման կայանների։ Նույն կետի 4-րդ ենթակետի համաձայն՝ սանիտարական աղբավայրը բնապահպանական, քաղաքաշինական և սանիտարական նորմերին համապատասխան հատուկ ինժեներական կառույցների համակարգ է՝ նախատեսված թափոնների անվնաս տեղադրման, մեկուսացման և չեզոքացման համար, որն ապահովում է մթնոլորտի, հողի, մակերևութային և ստորերկրյա ջրերի աղտոտումից պաշտպանությունը՝ հագեցված մշտադիտարկման հստակ համակարգերով։ Նույն կետի 5-րդ ենթակետի համաձայն՝ թափոնների թաղումը՝ շրջակա միջավայրի վրա վնասակար ազդեցությունների չեզոքացման նպատակով թափոնների մեկուսացումն է:
Նույն կետի 9-րդ ենթակետի համաձայն՝ աղբավայրերի փակումը՝ աղբավայրի շահագործման դադարեցումը և տարածքի վերականգնումն է՝ համաձայն աղբավայրի փակման պլանի:
Այս առումով հայտնում ենք, որ «Աղբահանության և սանիտարական մաքրման մասին» օրենքի 3-րդ հոդվածի 1-ին մասի 12-րդ կետում ամրագրված կարգավորման համաձայն՝ աղբավայրը բնապահպանական, քաղաքաշինական և սանիտարական նորմերին համապատասխան հատուկ ինժեներական կառույցների համակարգ է` նախատեսված աղբի անվնաս տեղադրման, մեկուսացման և չեզոքացման համար: Նույն հոդվածի 1-ին մասի 11-րդ կետի համաձայն՝ աղբի հավաքման կենտրոնը հատուկ հատկացված տարածք է, որտեղ հավաքվում է տեսակավորված աղբը հետագա օգտահանման, վերաօգտագործման, վերամշակման և վնասազերծման նպատակով:
Նույն հոդվածի 1-ին մասի 10-րդ կետի համաձայն՝ փոխաբեռնման կայանը բնապահպանական և տնտեսական արդյունավետությունից ելնելով՝ աղբի ժամանակավոր պահման, սեղմման և հնարավոր տեսակավորման համար նախատեսված կայան է:
«Թափոնների մասին» օրենքի 3-րդ հոդվածով սահմանված է, որ թափոնների թաղումը` թափոնների վերջնական տեղադրումն է հատուկ առանձնացված տեղերում կամ օբյեկտներում, որը բացառում է դրանց վտանգավոր ներգործությունը մարդու առողջության և շրջակա միջավայրի վրա:
Այս առումով նկատի ունենալով վերոգրյալը՝ հայտնում ենք, որ ներկայացված Նախագծում սահմանված հասկացություններն անհրաժեշտ է վերանայել՝ համապատասխանեցնելով «Աղբահանության և սանիտարական մաքրման մասին», և «Թափոնների մասին» օրենքում ամրագրված կարգավորումներին:
Բացի այդ, հայտնում ենք, որ «Աղբահանության և սանիտարական մաքրման մասին» օրենքի 4.1-րդ հոդվածի 3.3-րդ մասի համաձայն՝ Հայաստանի Հանրապետության կառավարությունն իրավասու է սահմանելու գոյություն ունեցող և գործող աղբավայրերի շահագործման, բարեկարգման ու փակման նվազագույն նորմերը, մինչդեռ Նախագծով սահմանվում են մի շարք նոր հասկացություններ և ընթացակարգային կարգավորումներ, որոնք, սակայն, Օրենքում ամրագրված չեն: Մասնավորապես, ներկայացված Նախագծում նշվում է ժամանակավոր աղբավայրերի, սանիտարական աղբավայրերի, գոյություն ունեցող աղբավայրերի, տարածաշրջանային սանիտարական աղբավայրերի կառուցման, ինչպես նաև աղբավայրերի փակման պլանի մասին, մինչդեռ, առաջարկվող կարգավորումներից պարզ չէ թե ինչ ժամանակավոր աղբավայրերի, տարածաշրջանային սանիտարական աղբավայրերի կառուցման մասին է խոսքը, աղբավայրերի փակման դեպքում աղբավայրի փակման ինչ պլանի մասին է խոսքը:
Այս առումով նկատի ունենալով վերոգրյալը՝ գտնում ենք, որ Նախագծով առաջարկվող կարգավորումները վերանայման կարիք ունեն:

4. Հավելվածի 10-րդ կետով նախատեսվում է, որ կոշտ կենցաղային թափոնների աղբավայրում տեղադրվում են կոշտ թափոնները բնակելի ու հասարակական շենքերից, առևտրային և հանրային սննդի ձեռնարկություններից, բնակավայրերի սանիտարական մաքրումից առաջացող աղբը, շինարարական թափոնները և այլ տեսակի կոշտ իներտ թափոնները, ինչպես նաև արդյունաբերական 3 – 4-րդ դասի վտանգավորության թափոնները:
Այս առումով հայտնում ենք, որ Հավելվածի 6-րդ կետի 1-ին ենթակետի համաձայն՝ կոշտ կենցաղային թափոնների աղբավայրը հատուկ ինժերական կառույց է՝ նախատեսված կոշտ կենցաղային թափոնների տեղադրման, պահեստավորման, մեկուսացման և չեզոքացման համար:
«Աղբահանության և սանիտարական մաքրման մասին» օրենքի 3-րդ հոդվածի 1-ին մասի համաձայն՝ աղբը` կոշտ կենցաղային թափոններն են, ներառյալ՝ թափոնները, որոնք գոյանում են համայնքի ընդհանուր օգտագործման տարածքների սանիտարական մաքրման հետևանքով:
«Թափոնների մասին» օրենքի 4-րդ հոդվածի համաձայն՝ կոշտ կենցաղային թափոնները՝ սպառման թափոնների տեսակներ են, որոնք առաջանում են բնակելի տարածքներում ֆիզիկական անձանց կողմից սպառման ընթացքում, ինչպես նաև ապրանքներ, որոնք անձնական և կենցաղային կարիքների բավարարման նպատակով բնակելի տարածքներում ֆիզիկական անձանց կողմից օգտագործման ընթացքում կորցրել են իրենց սպառողական հատկությունները: Կոշտ կենցաղային թափոններին են պատկանում նաև այն թափոնները, որոնք առաջանում են իրավաբանական անձանց և անհատ ձեռնարկատերերի գործունեության ընթացքում և կազմով նման են բնակելի տարածքներում ֆիզիկական անձանց կողմից սպառման ընթացքում առաջացող թափոններին:
Տվյալ պարագայում՝ նկատի ունենալով վերոգրյալը՝ հայտնում ենք, որ հավելվածի 10-րդ կետում ամրագրված կարգավորումները անհասկանալի են, ուստի, վերանայման, խմբագրման, հստակեցման և լրացուցիչ պարզաբանման կարիք ունեն:
5. Հավելվածի 11-րդ կետով առաջարկվում է նախատեսել, որ կոշտ թափոնների աղբավայրում արգելվում է տեղադրել՝ ռադիոակտիվ կոշտ, հեղուկ, մածուցիկ թափոններ, թունավոր, տոքսիկ  նյութեր և  ծանր մետաղներ պարունակող թափոններ, արդյունաբերական ձեռնարկությունների 3–4-րդ դասի վտանգավորության  85%-ից ավելի խոնավությամբ թափոններ, պայթուցիկ և ինքնաբուխ այրվող նյութեր, կենդանիների դիակներ, սպանդանոցների, մսամթերքի վերամշակման գործարանների թափոններ,  բժշկական հաստատություններից (վիրաբուժական կլինիկաների, ծննդատների, վարակիչ և ինֆեկցիոն  հիվանդությունների հիվանդանոցների) թափոններ:
Հավելվածի 13-րդ կետով առաջարկվում է նախատեսել, որ արգելվում է աղբավայրի տարածքում աղբի այրումը:
Այս առումով հայտնում ենք, որ աղբի տեղադրման և աղբավայրերի շահագործմանը ներկայացվող պահանջները սահմանված են «Աղբահանության և սանիտարական մաքրման մասին» օրենքի 12-րդ հոդվածով, որի 5-րդ և 7-րդ մասերի համաձայն՝ արգելվում է պայթուցիկ և դյուրավառ նյութերի, բժշկական հաստատություններից ու սպանդանոցներից առաջացած և այլ կենսաբանական թափոնների, էլեկտրոնային և էլեկտրատեխնիկական սարքավորումների թափոնների, սնդիկ պարունակող լամպերի և այլ արտադրանքի, էլեկտրական կուտակիչների և մարտկոցների, փոխադրամիջոցների և դրանց անվադողերի, ինչպես նաև առանց հատուկ տարաների մեջ պահեստավորված հեղուկ թափոնների տեղադրումը աղբավայրերում: Արգելվում է աղբավայրում աղբի բաց եղանակով այրումը:
Տվյալ պարագայում նկատի ունենալով «Աղբահանության և սանիտարական մաքրման մասին» օրենքի 12-րդ հոդվածով նախատեսված կարգավորումները՝ գտնում ենք, որ Հավելվածի 11-րդ և 13-րդ կետերով նախատեսված կարգավորումները լրացուցիչ հիմնավորման, հստակեցման, վերանայման և խմբագրման կարիք ունեն:
6. Հավելվածի 28-րդ կետով սահմանվում է, որ հնարավորության դեպքում պետք է տեղադրել ավտոմոբիլային կշեռքներ և կատարել հաշվառումներ՝ օրական կտրվածքով, իսկ կշեռքների տեղադրման անհնարինության դեպքում՝ պարտադիր ապահովել տվյալների գրանցման և պահպանման համակարգ՝ հիմնվելով աղբավայր մուտք գործող աղբատարերի թվի և նրանց քաշի ու թափոնի տեսակի մասին մոտավոր հաշվարկի վրա:
Այս առումով հայտնում ենք, որ «Թափոնների մասին» օրենքի 7-րդ հոդվածի («դ» կետ) համաձայն՝ թափոնների հաշվառման, գոյացման, հեռացման (ոչնչացման, վնասազերծման, տեղադրման) և օգտահանման կարգը սահմանում է Հայաստանի Հանրապետության կառավարությունը: 
Տվյալ պարագայում ՀՀ կառավարությունը հիմք ընդունելով «Թափոնների մասին» օրենքի 7-րդ հոդվածի կարգավորումները՝ 2006 թվականի սեպտեմբերի 14–ի N 1343-Ն որոշմամբ սահմանել է թափոնների հաշվառման` գոյացման, հեռացման (ոչնչացման, վնասազերծման, տեղադրման) և օգտահանման կարգը: 
7. Հավելվածի 35-րդ կետով առաջարկվում է նախատեսել, որ  Հանրապետությունում առկա աղբավայրերը ենթակա են փակման՝ աղբավայրի հետագա շահագործման անհնարինության, շահագործման ժամկետը լրանալու դեպքերում, ինչպես նաև հաշվի առնելով, որ հանրապետությունում գործող աղբավայրերը չեն համապատասխանում բնապահպանական, քաղաքաշինական ու սանիտարական նորմերին, դրանք ենթակա են փակման համապատասխան տարածաշրջանային սանիտարական աղբավայրերի կառուցման և շահագործման հանձնելուց անմիջապես հետո։   
Այս առումով հայտնում ենք, որ Հավելվածի 35-րդ կետը բովանդակային առումով անհրաժեշտ է վերանայել և խմբագրել: Բացի այդ, հաշվի առնելով սույն եզրակացության 3-րդ կետում ներկայացված դիտարկումները՝ հայտնում ենք, որ Հավելվածի 35-րդ կետում անհրաժեշտ է հստակեցնել թե ինչ տարածաշրջանային սանիտարական աղբավայրերի կառուցման մասին է խոսքը:
Միևնույն ժամանակ, անդրադառնալով Հավելվածի 36-րդ, 38-րդ, 39-րդ, 41-րդ կետերին՝ հայտնում ենք, որ առաջարկվող կարգավորումները բովանդակային առումով անհասկանալի են, ուստի վերանայման, հստակեցման և լրացուցիչ պարզաբանման կարիք ունեն:
	Ընդունվել է, խմբագրվել է։


















Ընդունվել է, խմբագրվել է։












Հաշվի առնելով, որ սույն նվազագույն նորմերով սահմանվում են հանրապետությունում գործող աղբավայրերի բարեկարգման պարտադիր նորմերը, իսկ այդ աղբավայրերը չեն համապատասխանում բնապահպանական, քաղաքաշինական և սանիտարական նորմերին, և քանի որ դրանց շահագործման արգելումը կբերի բնապահպանական աղետի,ուստի անհրաժեշտություն է առաջացել սահմանել այն նվազագույն նորմերը, որոնց կատարման շնորհիվ կնվազեցվեն մարդու առողջության և շրջակա միջվայրի վրա բացասական ազդեցությունները։ Ուստի նախագծում ներառվել են սույն նվազագույն նորմերի իմաստով օգտագործվող հիմնական հասկացությունները։ 





















Ընդունվել է։ Խմբագրվել է։

Հաշվի առնելով, որ արդեն իսկ մեկնարկել են հանրապետությունում կոշտ թափոնների կառավարման գոտիավորման և սանիտարական աղբավայրերի կառուցման ծրագրի ուսումնասիրության գործընթացները,  որի շրջանակներում նախատեսվում է փակել բոլոր գործող աղբավայրերը և կառուցել տարածաշրջանային սանիտարական աղբավայրեր, ուստի գործող աղբավայրերի համար որպես ժամանակավոր/անցումային միջոցառումներ են առաջարկվում կիրառել։ 

Ներկայացված սահմանումը չի հակասում գործող օրենդրությամբ սահմանումներին։




















11-րդ կետը խմբագրվել է։




















Նշված կարգով հաշվառումն իրականացվում է աղբ արտադրողի կողմից, տվյալ կազմակերպությունում՝ վիճակագրական հաշվետվության համար․  իսկ սույն նորմերով առաջարկվում է աղբավայրում տեղադրվող աղբի հաշվառման ընթացակարգ։






Տես 3-րդ կետի մեկնաբանությունը։









Ընդունվե է ի գիտություն։

	1. Նախագծի վերնագրում և 1-ին կետում «շահագործման» բառից հետո անհրաժեշտ է ավելացնել «բարեկարգման» բառը, իսկ «պահանջները» բառից հետո «և նորմերը» բառերը՝ համապատասխան թվով և հոլովաձևերով, հաշվի առնելով այն հանգամանքը, որ Նախագծով ի թիվս այլնի, նախատեսվում է նաև աղբավայրերի բարեկարգման վերաբերյալ կարգավորումներ:							2. Նախագծի վերնագրից և 1-ին կետից անհրաժեշտ է հանել «կոշտ կենցաղային թափոններ» բառերը՝ հիմք ընդունելով «Աղբահանության և սանիտարական մաքրման մասին» օրենքի 3-րդ հոդվածի 1-ին մասի 12-րդ կետի պահանջը համաձայն որի՝ աղբավայր է համարվում բնապահպանական, քաղաքաշինական և սանիտարական նորմերին համապատասխան հատուկ ինժեներական կառույցների համակարգ` նախատեսված աղբի անվնաս տեղադրման, մեկուսացման և չեզոքացման համար	 և նկատի ունենալով «Նորմատիվ իրավական ակտերի մասին» օրենքի 15-րդ հոդվածի 1-ին մասի պահանջը համաձայն որի՝ նորմատիվ իրավական ակտում կիրառվում են նորմատիվ իրավական ակտերով սահմանված կամ հանրածանոթ հասկացություններ կամ տերմիններ: 			Սույն դիտողությունը վերաբերում  նախագծի ամբողջ տեքստին:			                         3. Նախագծի 1-ին կետով հաստատվող հավելվածի (այսուհետ՝ Հավելված) 5-րդ կետով նախատեսվող կարգավորման համաձայն, սույն կարգի նվազագույն նորմերի կատարման նկատմամբ վերահսկողություն են իրականացնելու մի շարք պետական մարմինների:	Մինչդեռ Նախագծով սահմանված չեն կարգավորումներ այն մասին, թե նշված մարմինները ինչ ընթացակարգով, կամ ինչ մեխանիզմներով են իրականացնելու վերահսկողությունը:						      4. Նախագծի 6-րդ կետի 1-ին ենթակետում օգտագործվող «կոշտ կենցաղային թափոնների աղբավայր», «սանիտարական աղբավայր», «ժամանակավոր աղբավայր» և «իներտ թափոններ»	հասկացությունները սահմանված չեն «Թափոնների մասին» և «Աղբահանության և սանիտարական մաքրման մասին» օրենքների դրույթներով, ուստի գտնում ենք, որ նշյալ հասկացությունները անհրաժեշտ է խմբագրել և համապատասխանեցնել տվյալ ոլորտը կարգավորող օրենքների դրույթներին:		
	Ընդունվել է



Ընդունվել է








Ընդունվել է




Ընդունվել է մասնակի։ Նախագծի  սահմանումներում ներառվել են սույն նվազագույն նորմերի իմաստով օգտագործվող հիմնական հասկացությունները, մասնավորապես՝ օրենսդրությամբ չսահմանվող գոյություն ունեցող /որոնք չեն համապատասխանում որևէ նորմերին, ժամանակավոր,  ինչպես նաև  դրանց տարբերակման համար նաև սանիտարական աղբավայրի հասկացությունը։



